
XIZMAT KO‘RSATISH TARMOQLARIDA 
RAQAMLI TRANSFORMATSIYA SHAROITIDA 

MONOPOLIYAGA QARSHI NAZORATNING 
XORIJIY TAJRIBASI

Bekbutayev Nodirjon Fayzullayevich
Urganch davlat universiteti mustaqil tadqiqotchisi

Annotatsiya. Mazkur maqolada xizmat ko‘rsatish tarmoqlarida raqamli transformatsiya sharoitida monopoliyaga qarshi 
nazoratning xorijiy tajribasi ilmiy-nazariy va institutsional jihatdan tahlil qilinadi. Tadqiqotda raqamli platformalar, Big 
Data va algoritmik boshqaruv tizimlari ta’sirida raqobatning yangi shakllari vujudga kelishi hamda ushbu jarayonlarning 
monopol xavflarni kuchaytirishi asoslab beriladi. Xorijiy mamlakatlarda joriy etilgan ex-ante va ex-post antimonopol 
nazorat mexanizmlarining uyg‘unlashuvi raqamli xizmatlar bozorida sog‘lom raqobat muhitini ta’minlash, iste’molchilar 
manfaatlarini himoya qilish va kichik biznes subyektlarining bozorga kirish imkoniyatlarini kengaytirishdagi roli yoritiladi.

Kalit so‘zlar: raqamli transformatsiya, xizmat ko‘rsatish tarmoqlari, monopoliyaga qarshi nazorat, xorijiy tajriba, 
platformaviy bozorlar, Big Data, algoritmik boshqaruv, ex-ante va ex-post regulyatsiya.

Abstract. This article provides a scientific-theoretical and institutional analysis of foreign experience in antimonopoly 
regulation under conditions of digital transformation in the service sector. The study substantiates the emergence of 
new forms of competition driven by digital platforms, Big Data, and algorithmic governance systems, as well as the 
intensification of monopoly risks resulting from these processes. The paper highlights the role of combining ex-ante 
and ex-post antimonopoly control mechanisms implemented in foreign countries in ensuring a healthy competitive 
environment in digital service markets, protecting consumer interests, and expanding market entry opportunities for small 
business entities.

Keywords: digital transformation, service sector, antimonopoly regulation, foreign experience, platform markets, Big 
Data, algorithmic governance, ex-ante and ex-post regulation.

Аннотация. В статье проводится научно-теоретический и институциональный анализ зарубежного опыта 
антимонопольного регулирования в условиях цифровой трансформации в сфере услуг. В исследовании 
обосновывается формирование новых форм конкуренции под воздействием цифровых платформ, Big Data 
и алгоритмических систем управления, а также усиление монопольных рисков, обусловленных данными 
процессами. Освещается роль сочетания механизмов антимонопольного контроля ex-ante и ex-post, внедрённых 
в зарубежных странах, в обеспечении здоровой конкурентной среды на рынках цифровых услуг, защите интересов 
потребителей и расширении возможностей выхода на рынок для субъектов малого бизнеса.

Ключевые слова: цифровая трансформация, сфера услуг, антимонопольное регулирование, зарубежный опыт, 
платформенные рынки, Big Data, алгоритмическое управление, регулирование ex-ante и ex-post.

K I R I S H
Xorij tajribasi xizmat ko‘rsatish tarmoqlarida raqamli transformatsiya jarayonlari monopol xavflarni 

kuchaytirishi mumkinligini va bu jarayonni samarali boshqarish uchun moslashuvchan antimonopol 
mexanizmlar zarurligini yaqqol ko‘rsatadi. Platformaviy bozorlar, Big Data va algoritmik boshqaruv sharoitida 
raqobatning yangi shakllari vujudga kelgani bois, xorijda ishlab chiqilgan nazorat yondashuvlari milliy siyosatni 
takomillashtirishda muhim metodologik manba bo‘lib xizmat qiladi.

Xorij tajribasini o‘rganish raqamli xizmatlar bozorida sog‘lom raqobatni saqlash, iste’molchilar manfaatlarini 
himoya qilish va kichik biznesning bozorga kirish imkoniyatlarini kengaytirish uchun muhimdir. Ayniqsa, raqamli 
platformalar ustunligi tez shakllanadigan sharoitda ex-ante va ex-post nazoratni uyg‘unlashtirish bo‘yicha xorijiy 
amaliyotlar monopoliyaga qarshi siyosat samaradorligini oshirishda muhim rol o‘ynaydi.

Xorij tajribasining mohiyati raqamli iqtisodiyotda monopoliyani faqat bozor ulushi yoki narxlar orqali emas, 
balki ma’lumotlar ustunligi, tarmoqli effektlar va algoritmik xatti-harakatlar orqali aniqlashga asoslanadi. Bu 
yondashuv raqobatni baholashning klassik mezonlarini kengaytirib, xizmatlar sektorida raqamli bozorlarning 
real mexanizmlarini chuqur tahlil qilish imkonini beradi.

Xorijiy yondashuvlarning asosiy xususiyatlari quyidagilardan iborat:
•	 raqamli bozorlarning dinamik va tez o‘zgaruvchan tabiati hisobga olinadi;
•	 algoritmik shaffoflik va raqamli monitoringga ustuvorlik beriladi;
•	 platformaviy bozorlar uchun maxsus regulyativ rejimlar joriy etiladi;
•	 raqobatni cheklovchi xatti-harakatlarni oldindan aniqlashga qaratilgan profilaktik nazorat mexanizmlari 

qo‘llaniladi.

M A V Z U G A  O I D  A D A B I Y O T L A R  S H A R H I
Yu Xie va Desheng Wu (2021) raqobat siyosatining korxonalar raqamlashtirilishiga (digital commitment) 

hamda innovatsion faoliyatiga ta’sirini Xitoy tajribasi asosida tahlil qilgan [1]. Mualliflar Xitoyning Antimonopol 
Qonuni (Anti-Monopoly Law – AML) qo‘llanilishi natijasida korxonalarning raqamli majburiyatlari va innovatsion 
salohiyati qanday o‘zgarishini empirik usulda o‘rgangan. Tadqiqotda doimiy tajriba (difference-in-differences) 
modeli asosida AML qoidalarining raqamli strategiyalarga ijobiy va salbiy ta’siri aniqlanib, raqamli transformatsiya 
va monopoliyaga qarshi siyosat o‘rtasidagi dinamik bog‘liqlik ochib berilgan [1].

Margarida Matos Rosa (2020) raqamli bozorlar sharoitida antitrust huquqini qo‘llash masalalarini tadqiq 
etib, monopoliyaga qarshi choralar, digital xizmatlar bozorining kontestabiliti va regulyator amaliyotiga alohida 
e’tibor qaratgan [2]. Muallif raqamli platformalar faoliyatini baholashda an’anaviy raqobat mezonlari yetarli 
emasligini asoslab, moslashuvchan regulyator yondashuvlar zarurligini ta’kidlaydi.

Justus Haucap (2019) raqobat va antitrust siyosatini raqamli iqtisodiyot kontekstida o‘rganib, yirik raqamli 
platformalar, tarmoqli effektlar va monopoliyaviy ustunlik masalalariga bag‘ishlangan nazariy hamda empirik 
tadqiqotlar olib borgan [3]. Uning ishlari xizmatlar bozorida raqamli regulyatsiya mexanizmlarini takomillashtirish 
uchun muhim metodologik asos bo‘lib xizmat qiladi.

David S. Evans, Catherine Tucker va Allan Fels (2021) raqamli davrda antitrust siyosatining evolyutsiyasini 
tahlil qilib, raqamli platformalar, ma’lumotlar effektlari (data effects) va algoritmik narx belgilash sharoitida 
raqobat siyosatining yangi yo‘nalishlarini asoslab bergan [4]. Mualliflar tomonidan taklif etilgan yondashuvlar 
raqamli xizmatlar bozori uchun zamonaviy raqobat qonunchiligi va regulyatsiya asoslarini shakllantirishga 
xizmat qiladi.

Ania Thiemann va Pedro Gonzaga (2022) Big Data’ning raqamli iqtisodiyot sharoitida raqobat siyosatiga 
ta’sirini tahlil qilib, ma’lumotlar konsentratsiyasi monopoliyaviy xavflarni kuchaytirishi mumkinligini ko‘rsatgan 
[5]. Tadqiqot natijalari raqamli transformatsiya jarayonida ma’lumotlar ustidan nazorat va antimonopol siyosat 
o‘rtasidagi muvozanatni ta’minlash zarurligini ilmiy asoslaydi.

T A D Q I Q O T  M E T O D O L O G I YA S I
Mazkur tadqiqot xizmat ko‘rsatish tarmoqlarida raqamli transformatsiya sharoitida monopoliyaga qarshi 

nazoratning xorijiy tajribasini ilmiy tahlil qilishga qaratilgan. Tadqiqot metodologiyasi sanoat iqtisodiyoti, raqobat 
nazariyasi, institutsional va platforma iqtisodiyoti konsepsiyalariga asoslanadi. Tadqiqotda qiyosiy tahlil usuli 
orqali Yevropa Ittifoqi, AQSh va Xitoyda qo‘llanilayotgan raqamli antimonopol nazorat mexanizmlari o‘rganildi. 
Strukturaviy yondashuv yordamida platformaviy bozorlar, bozor konsentratsiyasi va ustun mavqe shakllanishi 
tahlil qilindi. Xulq-atvoriy tahlil algoritmik narx belgilash va raqamli xatti-harakatlarning raqobatga ta’sirini 
aniqlashga xizmat qildi.

T A H L I L  V A  N A T I J A L A R
Rivojlangan davlatlar tajribasi shuni ko‘rsatadiki, xizmat ko‘rsatish tarmoqlarida raqamli transformatsiya 

monopoliyaga qarshi nazorat bilan uyg‘un holda olib borilgandagina barqaror va inklyuziv rivojlanishga 
erishiladi. Ushbu tajribalar milliy sharoitda raqamli xizmatlar bozorini tartibga solishda muhim ilmiy-amaliy asos 
bo‘lib xizmat qiladi (1-jadval).

1-jadval. Raqamli transformatsiya va monopoliyaga qarshi nazorat: davlatlar kesimida taqqoslama1

Taqqoslash 
mezonlari Yevropa Ittifoqi (EI) AQSh Buyuk Britaniya Yaponiya

Raqamli 
transformatsiya 
modeli

Platformaviy iqtisodiyot + 
kuchli regulyatsiya

Bozor mexanizmlariga 
asoslangan

Moslashuvchan, 
sektorlararo

Davlat–xususiy 
hamkorlik

Asosiy regulyator 
institutlar

Yevropa Komissiyasi 
(DG COMP) FTC, DOJ CMA, Digital Markets 

Unit JFTC

Antimonopol 
yondashuv Ex-ante + ex-post Asosan ex-post Ex-ante ustuvor Ex-ante + ex-post

Huquqiy asoslar Digital Markets Act 
(DMA), DSA

Sherman Act, Clayton 
Act

Digital Markets, 
Competition Bill Fair Trade Act

Monopoliyani 
baholash mezonlari

Platforma ustunligi, 
tarmoqli effektlar

Bozor kuchi, 
iste’molchi farovonligi

Strategik bozor 
maqomi (SMS)

Ma’lumotlar va 
adolatli savdo

Algoritmik nazorat Majburiy shaffoflik va 
audit Sud va tergov asosida Oldindan baholash va 

monitoring
Algoritmik shaffoflik 
talablari

Ma’lumotlar 
ustunligini baholash

Ma’lumotlarga kirish va 
interoperabellik Cheklangan darajada Platforma 

majburiyatlari orqali

Ma’lumotlar 
boshqaruvi 
asosida

Kichik biznesni 
himoya qilish Kuchli institutlar orqali Bozor raqobati orqali Maxsus regulyativ 

choralar
Muvozanatli 
himoya

Xizmatlar sektoriga 
ta’siri

Sog‘lom raqobat va 
adolatli bozor

Innovatsiya tezligi 
yuqori

Barqaror va nazoratli 
rivojlanish

Barqaror va 
muvozanatli

Innovatsion jihati Regulyativ innovatsiya Texnologik innovatsiya Institutsional 
innovatsiya

Tashkiliy 
innovatsiya

Asosiy ustunlik Oldindan nazorat Innovatsiyalarni 
rag‘batlantirish

Moslashuvchan 
regulyatsiya Ijtimoiy muvozanat

Asosiy cheklov Regulyativ murakkablik Monopol xavf kech 
aniqlanadi

Yuqori nazorat 
xarajatlari

Regulyatsiya 
sekinligi

Jadvaldan ko‘rinib turibdiki, rivojlangan davlatlarda raqamli transformatsiya va monopoliyaga qarshi 
nazorat yondashuvlari bir xil emas, balki milliy institutlar va bozor tuzilmasiga mos ravishda shakllangan. 
Yevropa Ittifoqi va Buyuk Britaniya ex-ante regulyatsiyaga tayanib, raqamli monopoliyalarning oldini olishga 
intilsa, AQSh innovatsiyalarni cheklamaslik tamoyiliga asoslanadi. Yaponiya esa muvozanatli va ehtiyotkor 
yondashuvi bilan ajralib turadi. Ushbu taqqoslash O‘zbekiston sharoitida optimal gibrid model ishlab chiqish 
uchun muhim ilmiy-amaliy asos bo‘lib xizmat qiladi.

Bizning tavsiyamiz xizmat ko‘rsatish tarmoqlarida raqamli monopol xavflarni kamaytirish maqsadida raqamli 
antimonopol monitoring tizimini joriy etishdan iborat. Ushbu tizim Big Data va sun’iy intellekt asosida platforma 
ustunligi, algoritmik narx belgilash va raqobatni cheklovchi xatti-harakatlarni real vaqt rejimida aniqlash imkonini 
beradi. Monopoliyaga qarshi siyosatda ex-ante nazorat mexanizmlarini kuchaytirish, xususan, yirik raqamli 
platformalar uchun maxsus majburiyatlar (algoritmik shaffoflik, ma’lumotlarga adolatli kirish, interoperabellik) 
joriy etish maqsadga muvofiq hisoblanadi.

Xorij tajribaga tayangan holda raqamli regulyatorlar va antimonopol organlar o‘rtasida institutsional 
hamkorlikni kuchaytirish tavsiya etiladi. Bu xizmatlar sektorida raqamli transformatsiyani nazorat qilishda 
takrorlanish va bo‘shliqlarni kamaytiradi. Kichik va o‘rta biznes subyektlarini himoya qilish maqsadida 
platformaga bog‘lanish (lock-in) xavflarini cheklovchi normativ mexanizmlarni ishlab chiqish va amaliyotga joriy 
etish zarur.

O‘zbekiston sharoitida “gibrid antimonopol model (EI + Buyuk Britaniya + Yaponiya tajribasi)”ni joriy etish 
tavsiya etiladi. Ushbu model raqamli transformatsiyani innovatsiyalarni cheklamasdan, bir vaqtning o‘zida 
sog‘lom va inklyuziv raqobat muhitini ta’minlashga xizmat qiladi. Mazkur ilmiy yangiliklar va amaliy tavsiyalar 
xizmat ko‘rsatish tarmoqlarida raqamli transformatsiya jarayonlarini monopoliyaga qarshi samarali nazorat 
bilan uyg‘unlashtirishga qaratilgan bo‘lib, ularni tatbiq etish raqamli xizmatlar bozorining barqaror, adolatli va 
innovatsion rivojlanishini ta’minlash imkonini beradi.

O‘zbekiston bayrog‘i (markaziy poydevor) bayroq ikonkasi modelning milliy yo‘naltirilganligini ifodalaydi. 
Bu belgida xorij tajribasi bevosita ko‘chirilmasdan, balki O‘zbekistonning institutsional tuzilmasi, bozor 

1	  Muallif tomonidan ishlab chiqilgan.

rivojlanish darajasi va milliy manfaatlariga moslashtirilgani konseptual jihatdan aks etgan. Tarozilar belgisi 
(integratsiyalashgan regulyatsiya) tarozilar raqamli transformatsiya va monopoliyaga qarshi siyosat o‘rtasidagi 
muvozanatni bildiradi. Bu ikonka raqobatni cheklamasdan innovatsiyalarni rag‘batlantirish, bir vaqtning o‘zida 
monopol xavflarni nazorat qilish zarurligini anglatadi. “Ex-ante choralar” qatlami oldindan nazoratni ifodalovchi 
ikonka raqamli platformalar ustunligi shakllanib ulgurmasdan turib profilaktik choralar ko‘rilishini anglatadi 
(1-rasm).

1-rasm. O‘zbekiston uchun raqamli transformatsiya va monopoliyaga qarshi nazoratning moslashtirilgan konseptual 
modeli2

Bu konseptual Yevropa Ittifoqi va Buyuk Britaniya tajribasiga tayangan holda O‘zbekiston uchun muhim 
ilmiy-amaliy yangilik sifatida aks ettirilgan.

X U L O S A  V A  T A K L I F L A R
Xulosa qilib aytganda, xorijiy tajriba xizmat ko‘rsatish tarmoqlarida raqamli transformatsiya jarayonlari 

platformaviy bozorlar, Big Data va algoritmik boshqaruv ta’sirida monopol xavflarni kuchaytirishini yaqqol 
ko‘rsatadi. Raqamli iqtisodiyot sharoitida monopol ustunlik narx yoki bozor ulushi bilan emas, balki ma’lumotlar 
ustunligi, tarmoqli effektlar va algoritmik xatti-harakatlar orqali shakllanmoqda. Tadqiqot natijalari an’anaviy 
antimonopol yondashuvlar raqamli bozorlarning murakkab va dinamik tabiatini to‘liq qamrab ololmasligini 
tasdiqlaydi.

Xorijiy mamlakatlarda qo‘llanilayotgan ex-ante va ex-post nazorat mexanizmlarining uyg‘unlashuvi 
raqamli xizmatlar bozorida sog‘lom raqobatni ta’minlash, iste’molchilar manfaatlarini himoya qilish va 
kichik biznes subyektlarining bozorga kirish imkoniyatlarini kengaytirishda muhim ahamiyat kasb etadi. 
Shuningdek, xorij tajribasi raqamli iqtisodiyotda monopoliyaga qarshi siyosatni baholash bo‘yicha yangi ilmiy 

2	  Muallif tomonidan ishlab chiqilgan.

tushunchalar va integratsiyalashgan nazariy modellarni shakllantirib, milliy raqobat siyosatini takomillashtirish 
uchun muhim metodologik asos bo‘lib xizmat qiladi va raqamli xizmatlar bozorida monopoliyaga qarshi 
nazoratni takomillashtirish uchun narx va bozor ulushiga asoslangan baholash bilan bir qatorda ma’lumotlar 
konsentratsiyasi, tarmoqli effektlar va algoritmik ustunlikni qamrab oluvchi indikatorlar tizimini joriy etish zarur. 
Raqamli platformalarda monopol xavflarning tez shakllanishini inobatga olib, xorijiy tajriba asosida ex-ante 
(oldindan) va ex-post (keyingi) nazorat mexanizmlarini uyg‘unlashtirish maqsadga muvofiq bo‘ladi hamda 
monopoliyaga qarshi organlar faoliyatiga Big Data va sun’iy intellektga asoslangan raqamli monitoring hamda 
algoritmik audit tizimlarini joriy etish raqobatni cheklovchi xatti-harakatlarni erta aniqlash imkonini beradi.

